
Мен тегерек, төгөрөк!
Баары жакшы көрөт!
Бардык жерден элесим
Баарыӊарга көрүнөт!

Күн төгөрөк.
Саат тегерек.
Жыргап тээп ойногон,
Менин тобум  тоголок!

Түн ичинде нур чачкан
Асманда ай төгөрөк.
Бакта отурган үкүнүн
Көздөрү да тегерек.

Даамы сонун кыпкызыл,
Дарбыз болот тоголок.
Ширелүү, таттуу алма-өрүк,
Алар дагы тоголок.
Таттуу, ширин момпосуй,
Чупа-чупс да тоголок.

Ак илбирстин, гепарддын,
Темгилдери тегерек.
Абдан катуу чуркаган,
Эликте бар тегерек.
Сен кубалап ойногон
Көпөлөктө тегерек.
Бакчадагы гүлдөргө
“Эл кайда көчөт” эң керек.
Анын дагы жонунда,
Тегеректер кезигет.

Кыздар сүйүп айланткан,
Алкак дагы төгөрөк.
Футбол, теннис, баскетбол,
Топтору да тоголок.

Мен тегерек, тегерек,
Унаага да эң керек.
Самолётто, поездде,
Бардыгында тегерек.
Ал гана эмес айылда,
Арабага эң керек.
Менсиз жүрбөйт эч унаа,
Мен дөңгөлөк тегерек!

Мен тегерек, тегерек!
Мектепте да эң керек!
Билбей калсаң сабакты,
Капалуу болот быйтыкча,
Даяр болсоң сабакка,
Жылмайып калат айрыкча.
Китеп менен достошсоң,
Жетесиң сен булутка.
Жакшы окуп дайыма,
Мыктыларды толукта!

